
Nafarroa Bai parlamentu taldeko foru parlamentari Aitor Etxarri Pellejero jaunak galdera egin du jakiteko ea zergatik gelditu den Sunbillako Udala bigarren urtez jarraian abeltzaintzako toki azpiegiturak hobetzeko dirulaguntzetatik kanpo (PES-368/08). Hona Landa Garapeneko eta Ingurumeneko kontseilariaren erantzuna:
Abeltzaintzako Azpiegituren Batzorde Teknikoak, 2007ko laguntzen deialdiko oinarrien baremoan ezarritakoari jarraituz, 33,5 puntu eman zizkion Sunbillako Udalari.
Landa Garapeneko zuzendari nagusiaren abuztuaren 14ko 1263/2007 Ebazpenaz, ezezkoa eman zitzaion Sunbillako Udalak eskatutako laguntzari, aurrekontuetan krediturik ez zegoelako, deialdi horretako oinarrien 7.8b artikuluan ezarritakoari jarraituz.
Aipatu ebazpenaren bidez dirulaguntza eman zitzaien 40 puntu edo gehiago lortu zituzten toki entitateei; Sunbillako Udalari, berriz, 33,5 puntu eman zitzaizkion.
Abeltzaintzako Azpiegituren Batzorde Teknikoak, 2008ko deialdian ezarritako baremoari jarraituz, ondoko taulan ageri den puntuazioa eman zion Sunbillako Udalari:
	BAREMOA
	LORTUTAKO PUNTUAZIOA

	a) Batasunaren Intereseko Lekuen erabilpen eta kudeaketa planen barrenean jasotako jarduketak: 20 puntu.
	0

	b) Toki entitateak azken bi urteetan abeltzaintzako toki azpiegituretarako laguntzarik jaso ez badu edo jarduketak aurreko deialdietan onetsitako proiektu baten atal bat baldin badira: 10 puntu. Nolanahi ere, Landa Garapeneko eta Ingurumeneko Departamentuaren Nekazaritza Ustiategien Erregistroan ehun ustiategi baino gehiago inskribaturik dituzten udalerriek 10 puntu izanen dituzte beti, aurreko bi urteetan laguntzak jaso badituzte ere.
	0

	c) Puntu erdi bat jarduketak ukitu eta Landa Garapeneko eta Ingurumeneko Departamentuaren Nekazaritza Ustiategien Erregistroan dagoen ustiategi bakoitzeko, gehienez 10 puntu.
	0,5

	d) Herrilurrak aprobetxatzeko kanona baldin badago: 10 puntu.
	10

	e) Proiektua toki entitatearentzako gizarte-interes handia baldin badauka: 4 puntu. Gizarte-interesak nagusiki toki entitatekok abeltzainen kolektiboan eragina baldin badu: 6 puntu gehiago. Proiektuaren interes teknologiko eta ekonomikoarengatik, 5 puntu emanen dira bakoitzarengatik.
	10

	f) Toki entitatea atzeraldian dauden udalen zerrendan baldin badago (V. eranskina): 10 puntu. Toki entitatea ez badago sarturik atzeraldian dagoen udal batean, baina mendiko eskualdetzat hartzen bada: 5 puntu.
	5

	g) Deialdiaren aurreko urteetan gorabehera meteorologikoek abeltzaintza-azpiegituretan sorturiko kalteak Nafarroako Gobernuari jakinarazitako toki entitateek, inolako laguntzarik jaso ez badute: 10 puntu, gorabehera horrengatik. 
	0

	GUZTIRA
	25,5


Landa Garapeneko zuzendari nagusiaren irailaren 1eko 1507/2008 Ebazpenaz, ezezkoa eman zitzaion Sunbillako Udalak eskatutako laguntzari, aurrekontuetan krediturik ez zegoelako, deialdi horretako oinarrien 7.8b artikuluan ezarritakoari jarraituz.
Aipatu ebazpenaren bidez dirulaguntza eman zitzaien 41 puntu edo gehiago lortu zituzten toki entitateei; Sunbillako Udalari, berriz, 25,5 puntu eman zitzaizkion, aurreko taulan ageri den bezala.
Hori jakinarazten dizut Legebiltzarreko Erregelamenduaren 190. artikuluan xedatutakoa betetzeko.
Iruñean, 2009ko abenduaren 23an
Landa Garapeneko eta Ingurumeneko kontseilaria: Begoña Sanzberro Iturriria

